
 

Neytendur þurfa í auknum mæli að líta til kílóa- lítra- og stykkjaverðs vöru til að átta sig á því 
hvar þeir fá mest magn fyrir lægst verð.  Það kom skýrt fram við gerð síðustu verðkönnunar ASÍ 
17.febrúar sl. þar sem borið var saman verð á milli ellefu verslana.   

Neytandinn þarf að átta sig á að mikið er um að sama varan sé seld í mismunandi 
pakkningastærðum.  Aðeins 8 vörur af 40 í síðustu könnun voru beint samanburðarhæfar, hinar 
þurfti að umreikna í mælieiningaverð.  

Til að átta okkur betur á þessu getum við t.d. skoðað Colgate total.  Það getur verið fáanlegt í 
ýmsum stærðum, s.s.; 75ml, 100ml, 113ml, 119ml, 125ml, 150ml, 160ml, 164ml, 168ml, 170ml 
og 221ml.  Til að fá samanburðarverð þarf að umreikna magnið í lítraverð og finna þannig hvar 
verð er hagkvæmast.  Ódýrasta verð á Colagte Total tannkremi (lítraverð) var í Samkaupum–
Strax. 2.072 kr./l en dýrast í Samkaup – Úrval 8.520 kr./l, varan var ekki til í einni verslun 10–11. 

   Dæmi um hillumiða í verslun 

   

 

 
Neytandinn á að geta séð mælieiningaverð sem er verð á einum lítra eða kílói af vörunni á 
hillumiða í versluninni við hliðina á verði vörunnar.  Mælieiningaverð er notað til þess að hægt 
sé að bera saman verð á vörum sem eru í mismunandi pakkastærð.  Einnig getur það 
auðveldað verðsamanburð á vörum seldum undir mismunandi vörumerkjum eftir 
verslunarkeðjum, eins og Euroshopper, X-tra og Coop. 

Hér er aðeins um beinan verðsamanburð að ræða, en ekki er lagt mat á gæði eða þjónustu söluaðila.   

Óheimilt er að vitna í könnunina í auglýsingum og við sölu nema með heimild ASÍ. 

